
ხელისუფლებაში ახალი გუნდის მოსვლისთანავე, მთავარი ამოცანა და ერთ-ერთი ძირითადი   კონცეფცია იყო ის, რომ ადამიანს უსახსრობის გამო არ დაეკარგა სიცოცხლე,  შეგვექმნა ისეთი მოდული, რომელიც დაეხმარებოდა მოქალაქეებს, მიუხედავად მათი სოციალური მდგომარეობის, საცხოვრებელი ადგილის და მატერიალური კუთვნილებისა. სწორედ ეს არის საყოველთაო ჯანდაცვის მთავარი იდეა. 
რა თქმა უნდა ყოველთვის იქნება რაღაც შესაცვლელი, რაღაც გასაუმჯობესებელი ეს ნებისმიერ საქმეს ახასიათებს, მაგრამ ბევრ სხვათა შორის ჯანდაცვას ერთი დამატებითი სპეციფიკა აქვს, რომ საზოგადოების მოლოდინი ყოველთვის აღემატება იმ რეალობას რისი მიწოდებაც არის შესაძლებელი.
   ამ სფეროში ორი წლის საქმიანობას, მათ შორის საყოველთაო ჯანდაცვის სახელმწიფო პროგრამას  მე ყოველგვარი ყალბი თავმდაბლობის გარეშე, თუნდაც იმიტომ, რომ ეს ნამდვილად არ არის მხოლოდ ჩემი დამსახურება და ეს  მთავრობის მთლიანი გუნდის დამსახურება შევაფასებ წარმატებულად. ჩვენ ათეულობით და ასეულობით ადამიანი ვიხსენით იმ ორი მთავარი რისკისგან რაც გვქონდა პროექტის დასაწყისში.
 შემდეგი ეტაპზე აუცილებელია, პირველადი დანიშნულების მედიკამენტებზე ხელმისაწვდომობის გაზრდა,  აქამდე ჩვენ ეს  უკვე  შევძელით C ჰეპატიტის სამკურნალო მედიკამენტებთან მიმართებაში, თუმცა  მთავარი პროექტი წინ არის და ასევე ძალიან დიდი იმედი მაქვს, რომ შევძლებთ სოციალური პროექტის განხორციელებას მედიკამენტების ხელმისაწვდომობაზე. 
მიმდინარე და შემდეგი ეტაპის ამოცანაა,  სამედიცინო ხარისხის გაუმჯობესება ისევე, როგორც ახალი ტექნოლოგიების დანერგვა, რომელიც საშუალებას მისცემს ჩვენს სამედიცინო საზოგადოებას  ნაკლები დანახარჯებით,  ბევრად უფრო კვალიფიციური მომსახურება გაუწიონ ჩვენს მოქალაქეებს.
  2014  წელს ჩატერებული კიდევ ერთი სერიოზული რეფორმა და შეიძლება ითქვას გამოწვევაც რეცეფტების ინსტიტუტის ამოქმედება იყო.  ეს რეფორმა რამდენიმე ფაქტორმა განაპირობა, ჩვენი ამოცანა იყო შეგვემცირებინა მზარდი ნარკომანია  და ამავე დროს დაგვეწყო ბრძოლა თვითმუკრნალობის გახშირებულ პრაქტიკასთან. ბუნებრივია ჩვენ ველოდით საზოგადოების მხრიდან გარკვეულ უკმაყოფილებას, რადგან ყოველი ახალი რეფორმა და რეგულაცია  რა სახისაც არ უნდა იყოს საზოგადოების გარკვეული ნაწილისთვის მტკივნეულად მისაღებია.  ამ დროისთვის საკითხი უკვე დარეგულირებულია. მაგალითისთვის  შემიძლია გითხრათ, რომ ფსიქოტროპული ნივთიერებების არამიზნობრივი გამოყენება, რეგულაციების გამოყენების შემდეგ 95%-ით შემცირდა. ეპოზოდური პრობლემები ჯერ კიდევ არსებობს, მაგრამ მათთან  ბრძოლა და ახალი გამოწვევები მუდმივი პროცესია. 
